
Xülasə: Məqalədə şagirdlərin kimyadan praktik bacarıq və vərdişlərinin yoxlanılması və 

qiymətləndirilməsi yolları təhlil edilmişdir, laboratoriya işlərinin müstəqil 

həyata keçirilmə üsulları göstərilmişdir. 

 

Açar sözlər: müstəqil iş, problem situasiya, problemli təlim, laboratoriya işləri, kimyanın 

nəzəri əsasları. 

 

Praktik və laboratoriya işlərində tapşırığı yerinə yetirmək üçün frontal 

(axınlı) metoddan istifadə edilir, bu zaman şagirdlərin hamısı eyni praktik iş icra 

edirlər. Praktik işlərin frontal həyata keçirilməsi üçün eyni növ cihazlardan 

istifadə edilir. Əgər praktik iş qrup halında aparılarsa tələb olunan cihazların sayı 

2-5 dəfə azalmış olur, bunun hesabına kimya laboratoriyasında yeni daha bahalı 

müasir cihazlar almaq olar. 

Laboratoriya və praktik işlərin həyata keçirilməsində marşurut metodu 

ondan ibarətdir ki, şagirdlər müxtəlif məşğələləri marşurut (qrafik) üzrə bir 

cihazdan (qurğudan), yəni bir stoldan başqasına keçməklə icra etdikdə, onda 

kimya laboratoriyasını birnəfərlik cihazlarla təmin etmək məsləhət görülür. Buna 

baxmayaraq yeni tədqiqat metodlarına əsaslanan praktik və laboratoriya işləri 

mühazirə və seminar məşğələləri ilə sinxron icra edilməsi üçün ciddi hazırlaşmaq 

tələb edir. Təmiz, səliqəli, plastik materiallarla üzəri örtülmüş stollar, şagirdlərin 

praktik iş icra etmələri üçün müasir cihazlar, parlaq işıqlandırma, hərəkət edən 

hava dəsmalı, təbaşir lövhəsi, müasir hesablayıcı maşınlar, kimyəvi elementlərin 

dövri cədvəli, kimyəvi hesablamalar həyata keçirmək üçün sabit ədədlər cədvəli 

və s. praktiki işləri keyfiyyətlə icra etməyə güclü təsir edir, tədris prosesində 

yaradıcı şərait yaratmaq üçün çox böyük təsirə malikdir. 

Yuxarıda deyilənlərə əsasən nəzərə çatdırmaq lazımdır ki, bir sıra 

müəllimlərin vərdiş etdiyi xarakterlər (atributlar) təlimin keyfiyyətinə güclü təsir 

edir. Bu xarakterlərdən ən vacibi təmizlik və intizamlılıqdır. Deyək ki, praktik işə 

başlayan şagird, üzərində hər bir şey hazır olan stolun arxasına keçir. Tutaq ki, 

praktik və laboratoriya işində səs və hərəkətlilik var – şagirdlər müstəqil həyata 

keçirdikləri praktik işlərə aid bir-birilə əlaqəsi olan sualları öz aralarında müzakirə 

edir, iş yerlərində onlara lazım olan kimyəvi reaktivləri axtarırlar, özləri sərbəst 

şəkildə məhlul hazırlayırlar, digər qrupların tapşırıq zamanı əldə etdikləri lazımi 

məlumatları bir yerə toplayırlar. Eyni zamanda həm müəllim, həm də laborant 

praktik işin icra edilməsi, eləcə də onun icrası zamanı təhlükəsizlik qaydalarına 

əməl edilməsinə ciddi nəzarət edirlər. Praktik və laboratoriya işinin icrası zamanı 

başqa oyun oynamaq, maqnetofona qulaq asmaq, qida qəbul etmək, saqqız 

çeynəmək və s. qadağandır. Kimya laboratoriyasındakı tədris prosesin 

elementlərinə (mühazirə və seminar məşğələlərində olduğu kimi) iş zamanı 

davranış, nizam-intizam, ehtiyatlılıq qənaətcillik, təhlükəsizlik qaydalarına əməl 

edilməsi aiddir. Bu elementlər praktik işlərin icrasının ilk günündən şagirdlərə 

ciddi şəkildə məcburi olaraq bildirilir. Praktiki işə tələbkarlığın və nizam-

intizamın gözlənilmədən artırılması qısamüddətli xarakter alır və arzuolunmaz 

nəticələr verir. 

Biz yuxarıda xeyli dərəcədə zehni fəaliyyətin kollektiv formasının psixoloji 

vəziyyətinə aid sualları ətraflı müzakirə etdik, çünki tədrisin yüksək 

effektivliyinin ən mühüm faktoru qrupda yaranmış psixoloji mühitdir. 

Nəzərə alsaq ki, şagird praktik işə yüksək həvəslə və sürətlə qoşulmaq 

istəyir, lakin praktik işin icrasına ayrılmış zamanın məhdudsuzluğu laboratoriyada 

əla psixoloji mühit yaradır və praktik iş yaxşı nəticələnir. Praktik iş 

tamamlandıqdan sonra hər bir şagird öz iş stolunu laboranta deyil (bəzən olar) 

müəllimə təhvil verməlidir. Bunun bilinməsi üçün yaxşı olardı ki, şagirdlər 

laboratoriya jurnalında yazsınlar və ya praktika jurnalında qeyd etsinlər. Praktik 

və laboratoriya işi o zaman tamamlanmış hesab edilir ki, şagirdlərin işlədikləri 

yer, praktik işin başlamadığı vəziyyətdəki kimi olsun. Bu ilk praktik və 

laboratoriya işində şagirdlərə veriləcək məcburi qayda olmalıdır. Bu da praktiki iş 

zamanı təhsil alanların sonrakı praktik işlərinə çox güclü formada təsir etməlidir. 

Laboratoriya və praktik işlərin ən mühüm elementi, icra edilmiş işin hesabatının 

tərkibi və laboratoriya jurnalının doldurulmasıdır. Praktik və laboratoriya işlərinin 

kollektiv şəkildə icra edilməsinə baxmayaraq, laboratoriya jurnalı fərdi qaydada 

ciddi şəkildə doldurulmalıdır. 

Həyata keçirilmiş praktik və laboratoriya işinin hesabatı dərs zamanı 

sinifdən kənar şəkildə müstəqil və fərdi qaydada aparılmalıdır. Formalaşmış 

hesabata tərtib edilmiş ciddi elmi məqalə kimi yanaşmaq məqsədə müvafiqdir. Bu 

metod şagirdlər üçün daha faydalı olar. İşi icra edən şagird öz hesabatını standart 

təmiz ağ vərəqdə yazır və növbəti praktik işədək yoxlanılması üçün müəllimə 

təhvil verir. 

Müəllimin yoxlamasından sonra edilmiş düzəlişlər, nəzərə çarpdırılan 

səhvlər, verilmiş suallara və təkliflərə şagirdlər cavablarını aldıqdan sonra 

hesabatda nəyi isə dəyişmək və ya əlavə etməkdən ötəri bir neçə gün ərzində 

hesabatlarını yenidən tamamlayırlar və nəhayət müəllimə göstərirlər, müəllimlə 

söhbətdən sonra praktik iş sonlanmış kimi qəbul edilir, nəhayət bu barədə praktik 

işlərə aid kitabçada və ya dəftərdə işin təhvil verilməsi haqqında qeyd aparılır və 

qiymət qoyulur. 

Elmi-pedaqoji ədəbiyyatda kordinat oxları göstərilmiş qrafik və cədvəlli, 

əvvəlcədən peçatlanmış (möhürlənmiş) şablonlardan istifadə haqqında məlumatlar 

verilir. Bu şablonlara praktik işlərin nəticələrini qeyd etmək olar. Lakin bu cür 

şablonlardan istifadə etmək məqsədəmüvafiq deyil, çünki şagirdin kağız ilə 

hazırlaşması onun fəaliyyətini alqoritmləşdirir, yaradıcılıq qabiliyyətini zəiflədir, 

nitqini yazılı ifadə etmə bacarığını kəskin azaldır. Ona görə də praktik işin 

hesabatının sərbəst formada yazılmasına üstünlük verilməlidir. 

Kimyadan praktik və laboratoriya işlərinin inkişafında ən əhəmiyyətli 

istiqamət informasiya texnologiyalarından istifadə etməklə real praktik işlə 

modelləşdirilmiş praktik işlərin birləşdirilməsidir. 

Praktik və laboratoriya işlərinin icrası zamanı yuxarıda göstərilən hər iki 

növün (real və kompyuterlə nümayiş etdirilən praktik işlər) müqayisəsi 

təcrübələrin paralel aparılmasının maraqlı olduğunu sübut edir və onun əsasında 

dəqiq nəticələr əldə etmək mümkün olar. 

Praktik və laboratoriya işinin tərtib edilməsi yolu onu təhvil alanın iş 

fəaliyyətinə güclü təsir edə bilər. Məsələn, hidroliz reaksiyasının tədrisi zamanı 

şagirdə duz məhluluna mühiti təyin edən maddə (indikator) damcısı tökülmüş 

məhlulun mühiti barədə fikir söyləmək təklif edilir. Bu cür praktik işin icrasının 

digər yolu, müəyyən həcmdə suya mühit təyinedicisi (indikator) töküb yaranan 

mühiti müəyyən etmək, sonra isə ona bir neçə ədəd duz kristalları əlavə edib 

məhlulda baş verən rəng dəyişmə ilə nəticə hasil etməkdir. Metodiki cəhətdən 2-ci 

metod, 1-cidən daha əhəmiyyətlidir. Digər tərəfdən ikinci metodla praktik işləri 

yerinə yetirdikdə şagird fəaliyyəti daha ətraflı, müstəqil fəaliyyəti çox məqsədə 

uyğun, praktik işin özü isə çox inandırıcı olur. Laboratoriya və praktik işlərin 

tərkibi və onların metodiki olaraq yerinə yetirilməsi yollarını müəyyən edərkən 

istifadə ediləcək obyektin tədqiq edilməsinin çox variantlı metodlarına baxmaq 

lazımdır. Məsələn, nisbi atom kütləsinin təyin edilməsində maqnezium, dəmir, 

sink, alüminium və s. metallarından, eləcə də müxtəlif kimyəvi maddələrdən 

(sulfat turşusu, xlorid turşusu, NaOH, KOH məhlulları və s.) tətbiq edilir. 

Neytrallaşma istiliyi (entalpiyası) müxtəlif əsasların (KOH, Al(OH)3, NaOH, 

Ca(OH)2 vəs.), müxtəlif turşuların (H2SO4, HCl, H2NO4, CH3COOH və s. 

məhlulları) köməyi ilə təyin edilir. 

Yerinə yetiriləcək tapşırığın bu cür çox növlülüyü məlumatların cəmlənməsi 

zamanı onların bir-biri arasında ünsiyyətinin təbii şəkildə təşkil edilməsinə yardım 

edir, bunun hesabına ümumiləşmiş xarakterli nəticə alınır (yəni yalnız 

neytrallaşma reaksiyasının istilik effekti deyil, eləcə də zəif və qüvvətli 

elektrolitlər haqqında məlumat əldə edilir). 

Praktik və laboratoriya işlərinin tərtibi və həyata keçirilməsi üsulları çox 

müxtəlif şəkildə ola bilər. Məsələn şagirdlər H2O2-dən MnO2 katalizatoru iştirakı 

ilə oksigen axınının alınması, eləcə də katalizator iştirakı ilə NH3-ın sintez 

edilməsi üçün lazım olan cihazların qurulmasını təklif etmək olar. Bundan sonra 

şagirdlər quraşdırılmış qurğunun iş prinsipi haqqında həm şifahi, həm də yazılı 

məlumat verirlər, bununla da praktik və laboratoriya məşğələlərinə aid praktik işin 

müəllifi olurlar. Elmi fəaliyyət ilə tədris fəaliyyəti bir-birinə nə qədər çox 

yaxınlaşarsa şagirdlərin fənnə olan maraq dairəsi və dərsdə aktivliyi bir o qədər 

çox artmış olur və kimya praktikumunun tərbiyəedici effekti daha da yüksəlmiş 

olur. 

Kimyanın tədrisi prosesində istifadə edilən əksər mövzuların tədrisi üçün 

tədqiqatçılıq metodu ilə praktik və laboratoriya işlərinin tətbiq edilməsi bir sıra 

müəllimlər üçün mümkün hesab edilmir. Bu zaman söhbət adətən bir sıra qısa 

məzmulu praktik işlərdən (məsələn, süzmə, mühitin pH-nın təyini və s.) gedir. 

Bizim nöqteyi-nəzərimizcə praktik qabiliyyətlər (bacarıqlar) müxtəlif praktik və 

laboratoriya işləri üzrə deyil, problem-tədqiqatçı praktik işlərlə yaranmalı və 

inkişaf etdirilməlidir. 

Kimyadan laboratoriya və praktik işlərin inkişaf etdirilməsi aşağıdakı 

göstərilənlər əlavə olunarsa tamamlana bilər: 

1) Şagirdlərə verilən istiqamətlərin sayının fasiləsiz azalması ilə praktik işlər 

üçün vəsaitin yazılması. Belə təklif olunur ki, ilk praktik və ya laboratoriya işi 

tamamilə istiqamətləndirilmiş (bələdçiliklə) qurulmalıdır (işin yerinə yetirilməsi 

üçün dəqiq istiqamətlər verilir). Praktik işin icra edilməsi alqoritmləşdirmə 

xarakterinə malikdir. Kimya kursunun tədris olunma hüduduna əsasən veriləcək 

istiqamətlərin sayı azaldılır, şagird iş fəaliyyətini icra etməsi üçün özü istiqamətlər 

seçir. Nəhayət son etapda verilmiş praktik işlər ümumiləşdirilmiş istiqamətlər 

(məsələn kimyəvi elementlər sistemi və s.) əsasında həyata keçirilməsi üçün 

şagirdə seçim imkanları verilir. 

2) Praktik və laboratoriya işlərinə aid praktikumlar müəyyən bir kimyəvi 

obyektdə həyata keçiriləcək bütöv bir elmi tədqiqat işi kimi qurulmalıdır. Misal 

üçün şagirdlər hər hansı bir kimyəvi maddə sintez edir, onun təmizlənməsini 

həyata keçirir, sıxlığını müəyyən edir, molyar kütləsini hesablayır, sintez etdiyi 

maddənin başqa maddələrlə qarşılıqlı təsir reaksiyasının termodinamikasını 

araşdırır. Verilmiş praktik işin icrası zamanı praktik işin gediş planından 

yararlanır, ala biləcəyi nəticələr barədə öncədən fikir bildirir. Şagirdin praktiki 

işin icrası zamanı lazım olan məlumatlar praktik işlərə aid sorğu kitablarından və 

ya internet sistemlərindəki bank məlumatlarından istifadə edilir. Seminar 

məşğələlərində və dərsdənxaric işlərdə alınan ədədi qiymətlərdən praktik işlərin 

yerinə yetirilməsi üçün istifadə edilir. 

Seminar məşğələləri ilə birlikdə praktik və laboratoriya işlərinin eyni bir 

vəsaitdə verilməsi fikrini ilk dəfə N.S.Axmetov irəli sürmüş və çox maraqla 

qarşılanmışdır. 

N.S.Axmetovun fikrincə praktik və laboratoriya işlərinin səviyyəsini 

qaldırmaq üçün elə işlər seçilməlidir ki, biliyin (nəzəriyyənin) illüstrasiyasını tam 

açmalı, dərketməni (nəzəriyyədən istifadə etmə bacarığını) öyrətməli, eləcə də 

maddələrlə rəftar etmə qabiliyyətini formalaşdırmalıdır. İstənilən praktik və ya 

laboratoriya işinin həyata keçirilməsi müstəqil tədqiqat işi kimi olmalı, praktik 

işin özü isə nəzəri əsaslandırılmalıdır, eləcə də yuxarıda söylənilənlərin 

yoxlanılması olmalıdır. Axmetovun fikrincə laboratoriya və praktik işlərin, eləcə 

də seminar məşğələlərinin oxşar şəkildə birləşdirilməsi, eləcə də kimyanın tədrisi 

prosesi ilə real elmi tədqiqat işi birləşdirilməlidir. 

Əksər kimya müəllimləri şagirdlərin bilik səviyyəsinin aşağı olması, eləcə 

də praktik işə zəif hazırlaşmasını əsas gətirərək praktik və laboratoriya işlərinin 

problemli və tədqiqatçılıq metodu ilə icra edilməsindən imtina edirlər. 

Ümumtəhsil məktəblərinin və universitetlərimizin toplanmış pedaqoji 

təcrübələri göstərir ki, kimyanın tərsinə, tədqiqatçılıqla və problemli yanaşma 

praktik işlərin həyata keçirilməsi şagirdlərin istənilən hazırlıq vəziyyətində aparıla 

bilər. 

А.Дж. Махмудова 

Методы самостоятельного выполнения практических и лабораторных работ 

студентами 

 

РЕЗЮМЕ 

 

В статье проанализированы методы проверки и оценивания учащихся 

практических навыков и привычек по химии, показаны способы самостоятельного 

выполнения лабораторных работ. 

 

Ключевые слова: самостоятельная работа, проблемная ситиация, проблемное 

обучение, лабораторная работа, теоретические основы химии. 

 

 

A.J. Mahmudova 

Methods of independent performance of practical and laboratory work by students 

 

SUMMARY 

 

The article analyzes the methods of testing and assessing students' practical skills 

and habits in chemistry, shows ways to independently perform laboratory work. 

 

Key words: independent work, problematic situation, problematic training, laboratory 

work, theoretical bases of chemistry. 

 


